
ABSTRAK 

Kajian ini bertujuan untuk mengkaji pengaruh antara kepemimpinan pengajaran 
guru, pengupayaan pengajaran guru dan iklim sekolah terhadap efikasi guru di 
sekolah menengah di Wilayah Persekutuan Labuan. Kajian ini merupakan kajian 
kuantitatif. Responden seramai empat ratus enam orang guru-guru sekolah 
menengah; Kajian bertujuan untuk mengenal pasti tahap kepemimpinan 
pengajaran guru, pengupayaan guru, iklim sekolah dan efikasi guru-guru sekolah 
menengah di Wilayah Persekutuan Labuan. Item soal selidik kepemimpinan 
pengajaran guru menggunakan instrumen Hallinger dan Murphy pengupayaan 
pengajaran guru menggunakan soal selidik 'Teacher empowerment theory 
(2004); iklim sekolah menggunakan soal selidik teori iklim organisasi yang 
dipelopori oleh Halphin dan Croft yang digunakan oleh Azizi Yahaya et.al.,(2011). 
Item bagi mengukur efikasi guru daripada Teachers' Sense of Efficacy Scale (TSES) 
yang dibina oleh Tschannen-Moran dan Woolfolk-Hoy (2001), data-data ini 
dianalisis menggunakan "Statistical Package for Social Science" (SPSS) versi 22. 
Hasil analisis mendapati skor min kepemimpinan pengajaran, pengupayaan 
pengajaran guru dan efikasi guru pada tahap yang tinggi. Namun skor min iklim 
sekolah pada tahap yang sederhana. Analisis Korelasi Pearson mendapati hubungan 
yang signifikan dan kuat antara kepemimpinan pengajaran guru dengan efikasi 
guru, manakala dapatan korelasi antara iklim sekolah dengan efikasi guru adalah 
pada aras hubungan yang signifikan dan sangat kuat. Hubungan antara komitmen 
guru terhadap pengajaran dan pembelajaran dengan efikasi guru. Hubungan 
antara pengupayaan pengajaran dengan efikasi guru adalah pada aras yang kuat. 
Hasil kajian, ini menyediakan asas dalam mengkaji pengaruh kepemimpinan 
pengajaran guru, pengupayaan pengajaran guru dan iklim sekolah terhadap efikasi 
guru. Analisis regrasi berganda menunjukkan kepemimpinan pengajaran guru 
memberikan pengaruh yang kuat terhadap efikasi guru. 

ABSTRACT 

THE INFLUENCE OF TEACHER INSTRUCTIONAL LEADERSHIP, TEACHING 
EMPOWERMENT AND SCHOOL CLIMATE TOWARDS TEACHERS' EFFICACY IN WP. 
LABUAN SECONDARY SCHOOL. 

This study aims to examine the influence between teacher teaching leadership, teacher 
teaching empowerment and school climate towards the efficacy of teachers in secondary 
schools in the Federal Territory of Labuan. This study is a quantitative study. Respondents 
of four hundred six secondary school teachers; The study aims to identify the level of 
leadership of teacher teaching, teacher teaching empowerment school climate and the 
efficacy of secondary school teachers in the Federal Territory of Labuan. Teachers' teaching 
questionnaires were used by Hallinger and Murphy (1985) instruments, teachers' teaching 
empowerment using the Teacher empowerment theory' (2004) 'questionnaires, the school 
climate used the organizational climate theory questionnaire pioneered by Halphin and Croft 
used by Azizi Yahaya et .al (2011). The items to measure the efficacy of teachers from the 
Teachers' Sense of Efficacy Scale {TSES) built by Tschannen-Moran and Woolfolk-Hoy 
(2001/ these data were analyzed using Statistical Package for Social Science (SPSS) version 
22. the mean score of teaching leadership, the teacher teaching empowerment and the
efficacy of teachers at a high level. However the mean score of the school climate is at a
moderate level. The Pearson Correlation Analysis found a significant and strong correlation
between teacher teaching leadership and teacher efficacy, while correlation findings
between school climate and teacher efficacy were at a significant and very strong level of
relationship. The relationship between Master's Commitment to Teaching and Learning with
Teacher Efficiency. The relationship between teaching ability and learning is at a strong level
between teaching ability and teacher efficacy. The findings provide a basis for studying the
influence of teacher teaching leadership, teacher teaching ability and school climate on
teachers' efficacy. Multiple regression analyzes indicate that teachers' teaching leadership
has a strong influence on teacher efficacy.

1.1 Pendahuluan 

BAB 1 

PENGENALAN 

Seiring dengan kemajuan pesat pelbagai bidang dalam dunia tanpa sempadan, 

kesedaran tentang pentingnya ilmu pengetahuan telah meningkat. Justeru itu, 

masyarakat telah meletakkan institusi pendidikan sebagai institusi formal yang 

bertanggungjawab dalam memberikan pendidikan kepada murid-murid atau 

generasi sekolahyang mewarisi negara. Sehubungan itu bagi mencapai tahap 

kecemerlangan ini.Hussein Mahmood (2008) mengatakan bahawa usaha untuk 

mengajar dan mencapai tahap kecemerlangan terletak kepada kepemimpinan 

pengajaran guru . Guru yang kurang berkesan atau kurang berjaya biasanya tidak 

menunjukkan efikasi kendiri yang positifdalam meningkatkan pengupayaan 

pengajaran guru dan iklim sekolah terhadap institusi sekolah. Dengan itu secara 

tidak lansung mempengaruhi keberkesanan organisasi tempat guru-guru menjadi 

pemimpin. 

Kepemimpinan pengajaran guru, merujuk pada aktiviti tindakan yang 

dilaksanakan oleh guru sebagai pemimpin dengan niat untuk meningkatkan dan 

memantapkan proses pengajaran dan memantapkan proses pengajaran dan 

pembelajaran di sekolah (James dan Balasandram, 2009). Pembelajaran yang 

bermakna selalu dikaitkan dengan kemampuan guru-guru menjalankan peranan 

dalam pengurusan kurikulum, pengurusan pengajaran dan memantau pencapaian 

murid. 



Pengupayaan pengajaran guru, adalah penglibatan mereka dalam membuat 

keputusan terutama dalam aktiviti pengajaran atau organisasi (Keith dan Garling, 

1991). Dalam konteks pendidiksn pula pengupayaan guru akan terlibat terutama 

dalam membuat keputusan aktiviti sekolah. Sekolah memberi ruang guru 

membangunkan kecekapan pengajaran mereka untuk bertanggungjawab terhadap 

kemajuan diri. 

Iklim sekolah merujuk kepada satu keadaan keseluruhan yang terbentuk 

daripada beberapa aspek perhubungan sosial yang terdapat dalam kawasan 

sekolah. 

Tanggungjawab sebagai guru kini semakin mencabar dan kompleks . Guru 

perlu mempunyai kemahiran dalam melaksanakan pelbagai tugas dan bersedia 

memenuhi permintaan yang pelbagai dan perlu diselesaikan dalam tempoh masa 

yang ditetapkan. Namun ini tidak bermakna guru hanya perlu mahir dan menguasai 

dalam mata pelajaran yang diajar tetapi golongan ini perlu bijak dalam membuat 

keputusan dan berperanan sebagai pemimpin pengajaran kepada pelajarselama 

jam persekolahan. Seorang guru didefinisikan selaku 'aprofessional whose major 

responsibilities include teaching, learning and motivation of the leaners in public 

and private educational institutions to learn through various methods' (Pitiyanuwat, 

2000). Seorang guru berperanan dalam mendidik dari peringkat awal lagi iaitu 

peringkat pra-sekolah, sekolah rendah hingga sekolah menengah. Guru hendaklah 

sentiasa bersiap sedia membuat penilaian diri bagi mempertingkatkan 

keberkesanan pengajaran dan pembelajaran(Abdullah Sani et al.,2007). 

Sebelum ini, kajian berkaitan peranan kepemimpinan pengajaran lebih 

merujuk kepemimpinan pengajaran lebih merujuk kepemimpinan pengajaran 

dikalangan pihak pengetua berbanding kepemimpinan pengajaran guru 

(Sashkin,1993; Crowther,1997). Menurut Abdullah Sani et al. (2007), guru yana 

memiliki kepemimpinan pengajaran yang tinggi adalah guru yang mempunyai 

kemahiran dan berpengetahuan dalam perkembangan kurikulum terkini, guru peka 

dengan perkembangan ini akan lebih mempunyai kepercayaan dan keyakinan 

terhadap keupayaannya mengenai keseluruhan isi kandungan sukatan pelajaran 

supaya mereka dapat membimbing murid untuk menguasai pelajaran. 

Pendidikan yang berkualiti menjadi pemangkin terhadap pembangunan ekonomi 

negara yang pesat yang mengkehendaki persaingan yang sangat sengit di 

peringkat antarabangsa. Seiring dengan itu, golongan guru dituntut untuk bersedia 

mengambil tanggungjawab yang melampaui tugasan sedia ada dan memerlukan 

masa yang mencukupi bagi menonjolkan dalam merealisasikan amalan 

kepemimpinan dalam pengajaran di alam bilik darjah. Berdasarkan kajian didapati 

guru yang cemerlang dalam sistem pendidikan Malaysia, hanya 50% pengajaran 

disampaikan dengan berkesan (PPPM 2013-2025,KPM).I ni mewujudkan satu 

cabaran besar yang perlud dihadapi kini, kerana lebih kurang 60% guru pada hari 

ini akan terus mengajar bagi tempoh 20 tahun lagi (PPPM 2013-2025,KPM). Bagi 

menangani situasi seumpama ini, golongan pentadbir sekolah terutama pengetua 

dan gurubesar (PGB) hendaklah mewujudkan hubungan kolaborasi dengan semua 

warga sekolah. Ini bukan bermaksud PGB melepaskan sepenuhnya tanggungjawab 

dalam kepemimpinan pengajaran kepada mereka , tetapi perlu ada perkongsian 

pelbagai peringkat dalam organisasi pendidikan. Davis. S. et a/.(2005), menjelaskan 

bahawa seorang pemimpin yang berkesan dapat mempengaruhi pencapaian murid 

melalui du acara iaitu melalui sokongan warga sekolah dalam pembangunan guru 

berkesan dan pelaksanaan kepemimpinan demi menjayakan proses-proses 

organisasi dalam memperbaiki amalan pengajaran dan pembelajaran. 

Dalam meningkatkan profesion perguruan agar lebih berprestij dan disegani, 

sistem pendidikan perlu mengetengahkan budaya pembimbing rakan sekerja untuk 

meningkatkan kecemerlangan professional menerusi pementoran, pembangunan 

kolaborasi dan perkongsian amalan terbaik dalam pengajaran dan pembelajaran 

seta meningkatkan kebertanggungjawaban sesama rakan sekerja dalam memenuhi 

standard professional kerjaya (Ishak Sin dan Abdul Malek, 2008). 

Perubahan dan keberkesanan pelaksanaan system pendidikan dalam 

sesebuah negara sering kali dikaitkan dengan kecemerlangan kepemimpinan 

pengajaran guru-guru dalam sesebuah sekolah (Kantrowitz dan Wingert, 2000) 

Malah pembangunan dan kemajuan negara pada masa depan bergantung kepada 

sistem pendidikan, kepemimpinan sekolah, guru dan rupa bentuk murid yang akan 

dihasilkan ( Abdul Shukur Abdullah, 1991; Wan Mohd Zahid Wan Nordin, 1993). 

Tanpa guru-guru yang berkualiti dan sentiasa 'update' dalam perkembangan 

semasa , kemungkinan besar kemajuan murid tidak akan dapat dicapai dengan 

sepenuhnya (Salleh, 2000). Bahkan, sekiranya guru-guru ini terus berhenti belajar 

selepas tamat latihan perguruan atau pengajian di institusi pendidikan akan merasa 

sukar untuk menjalankan tugasan secara lebih efektif dan menjadi sebagai 

'prisoners of their experiences' (Omar, 2010). 

Bahagian sekolah, Kementerian Pendidikan Malaysia dalam panduan tugas 

staf sekolah menengah (2002), telah menggariskan tujuh bidang utama yang 

menjadi tugas guru dalam kepemimpinan pengajaran guru. Bidang-bidang tersebut 

adalah pengurusan kurikulum, kokurikulum dan hal ehwal murid, pengurusan 

sekolah (pentadbiran dan penjawatan), pengurusan pengajaran dan penyelidikan 

pendidikan. Namun, dalam kajian ini, menjurus bidang pengurusan kurikulum dan 

pengurusan pengajaran. 

Profesion perguruan dianggap istimewa kerana sering mengalami perubahan 

dalam tempoh dua puluh tahun terdahulu yang menuntut guru sentiasa relevan 

dengan arus perkembangan pendidikan (Jennifer, 2011). Dalam konteks kajian ini, 

seiring dengan keperluan dan kepesatan perkembangan ilmu pengetahuan, 

penekanan yang berterusan harus diutamakan bagi mewujudkan guru yang 

berkeupayaan tinggi dalam perlu sentiada bersiap sedia dan memiliki kualiti dalam 

semua aspek yang berkaitan kerana guru adalah insan yang penting dalam 

menjayakan wawasan pendidikan negara (Lancelot, 1994). Pendidikan adalah salah 

satu medium yang dapat membawa perubahan dalam keilmuan, kemahiran, sikap, 

penghargaan dan kefahaman yang hakiki terhadap setiap aspek dalam persekitaran 

(Goteti, 2012). Bagi memastikan matlamat ini tercapai, di bahu guru-guru 

terletaknya tanggungjawab yang besar yang bertindak sebagai pencorak, pembina 

dan penyelamat masa depan anak bangsa bagi merealisasikan harapan yang tinggi 

ini. 

